Coron (2)
Addewid Duw i bob un sy’n credu yn Iesu: 2 Timotheus 4:8

“Bellach mae’r wobr wedi ei chadw i mi, sef coron y bywyd cyfiawn.” 
· Esbonia ychydig am Saul/Paul: Roedd Saul/Paul yn ddyn clyfar iawn, iawn. Roedd o wedi bod yn y brifysgol ac wedi cael athrawon arbennig. Roedd o’n dod o deulu pwysig, ac wedi cael gwaith pwysig iawn gan yr Iddewon. Ei waith oedd stopio pobl rhag sôn am Iesu. 
Ar un adeg roedd o’n bygwth Cristnogion, yn eu taflu i’r carchar, yn greulon iawn tuag atyn nhw ac yn hapus os oedd Cristnogion yn cael eu lladd (e.e. Steffan  - Actau 8 adnod 1). Ond newidiodd yn llwyr ar ôl deall mai Iesu oedd Mab Duw. D’wedodd Paul,  “Des i gredu, a chael fy llenwi â'r cariad sy'n dod oddi wrth y Meseia Iesu.” (1 Timotheus 1:14b)
· D’weda dy fod am ddarllen adnod o’r Beibl, o lythyr sgwennodd Paul at ddyn ifanc o’r enw Timotheus. 

· “Bellach mae’r wobr wedi ei chadw i mi, sef coron y bywyd cyfiawn.” 
· D’wedodd Paul ei fod wedi cael gwobr....pryd mae pobl yn cael gwobrau?
· Pa fath o wobr mae Paul am ei chael? 

· Pa fath o wobrau mae pobl yn eu hennill ar y teledu neu mewn cystadlaethau chwaraeon? [Mae Miss World yn ennill coron – ond dim ond am flwyddyn!]

· Rhyfedd ... d’wedodd Paul mai ei wobr ef oedd coron – nid arian, nid gwyliau, nid car, nid bwyd mewn caffi ffansi, nid medal ... ond coron! 

· Darllena’r adnod eto, “Bellach mae’r wobr wedi ei chadw i mi, sef coron y bywyd cyfiawn.” 
· Mae rhywun yn cadw’r wobr – yn cadw’r goron – i Paul. Tybed pwy? [Duw/Iesu]
· Roedd Paul yn edrych yn ôl ar ei fywyd. Roedd Paul wedi dal ati i gredu yn Iesu ac roedd yn ei drystio bob amser. Roedd o’n cymharu ei fywyd hefo ras redeg -  yr adeg hynny roedd y dyn fyddai’n ennill ras yn derbyn coron o ddail. Roedd Paul wedi gorffen ei ‘ras’, roedd ei fywyd bron ar ben. Roedd ei wobr  yn aros amdano. Nid coron o ddail, ond ‘coron  y bywyd cyfiawn’.
· Duw oedd yn paratoi’r goron. Mae'r goron yn wobr ar gyfer pawb sy’n credu go  iawn yn Iesu. Nid Paul yn unig, ond pawb sy’n fodlon dweud mai Iesu ydy’r ‘boss’ neu’r Arglwydd ar eu bywyd.
· Daw diwrnod pan fydd yr Arglwydd Iesu Grist yn dod yn ôl i’r ddaear. Bydd wedyn yn rhoi y goron fel gwobr i Paul. Ond, nid i Paul yn unig mae’r wobr,  mae'r un wobr yn aros i bawb sy'n caru Iesu. 
[Os gwnei di baratoi papur siâp sgwâr ymlaen llaw bydd pawb yn gallu gwneud coron gyda’i gilydd.] Mae’r cyfarwyddiadau i’w cael yn y– PowerPoint: Coron.
 [image: image1.png]beibl.net



GJenkins,  

[image: image1.png]